
 Мақолада культиватор панжаларининг ейилишини 

ўрганишда ўзгарувчан параметрларнинг ўзаро 

статистик муносабатларини аниқлаш масалалари 

ўрганилган. Унда иш хажми билан устара ўткирлиги 

ҳамда орқа фаска бурчаклари орасидаги статистик 

боғлиқликнинг жуда кучсизлиги (r0,0403 ва 

r0,0632), яъни чизиқли эмаслиги аниқланган. 

Иш хажми билан орқа фаска эни, устара тиғининг 

қилинлиги, устаранинг эни ва қалинлиги бўйича 

ейилиши ўртасидаги статистик боғлиқликлар эса 

юқори бўлиб корреляция коэффициентларининг 

қийматлари r0,91…0,96 оралиқда бўлади. Ишлаб 

чиқилган дастурни кўп параметрлар ёки омиллар 

орасидаги боғлиқликларни ўрганишда ҳам 

муваффақият билан қўллаш мумкинлиги 

такидланган. 

Ҳозирги даврнинг долзарб масалаларидан бири инсон фаолиятининг турли 

сохаларида математик методларнинг ва замонавий компьютерларнинг кенг 

қўлланишидир [1]. Кўпгина тажриба ишларида турли сон ва сифат белгилари орасида 

икки турдаги боғланиш–функционал ва статистик боғланишлар мавжуддир. 

Функционал боғланишларда бир ўзгарувчи миқдорнинг ҳар қайси қийматига 

бошқа ўзгарувчи миқдорнинг аниқ бир қиймати мос келади, яъни бир-бирига нисбатан 

пропорционал ўзгариш ҳосил қилади. Статистик боғлиқлик деб бирор белги билан 

иккинчи бирор белги, биринчи белгига нисбатан қандай ўзгаришда эканлиги аниқлаш 

қийин бўлган боғлиқликка айтилади. Бунинг учун аввало жуда кўп маълумотлар 

тўпланиб, сўнгра чуқур тахлил қилинади ва улар ўртасида маълум бир қонуният 

аниқланади. Статистик услублар қўлланишининг афзаллиги шундаки, улар ёрдамида 

бир вақтнинг ўзида бир қанча белгиларнинг ўзаро боғлиқлигини ўрганиш мумкин[2]. 

Боғлиқлик миқдори (даражаси) ва ҳусусияти статистик тавсифларни ҳисоблаш ёрдами 

билан аниқланиши мумкин. Математик статистика методлари кўп сонли белгилар 

орасидаги муносабатларни ҳам ўрганишга имкон беради, бунда корреляцион тахлил 

методларидан фойдаланилади [3]. 

Мақолада тажриба натижалари бир нечта бўлган ҳолатда уларни тахлил қилиш 

учун жуфт корреляция коэффициенти ёрдамида ўрганиш тавсия этилмоқда. Бунда 

ўтказилган тажриба натижалари орасидаги корреляцион муносабатлар тўғри ва 

тескари, тўғри чизиқли ва эгри чизиқли боғланишлар бўлиши мумкин. 

Жуфт корреляция коэффициентининг математик ифодаси [3]. 

 
кўринишда ёзилади. 

Бу ерда        хi, yi – тажриба элементлари; 

                      хур, yур – элементларнинг ўртача арифметик қиймати. 

Тажриба натижалари ҳақидаги маълумотлар икки ўлчовли жадвал катталик, 

яъни 

 
кўринишида тасвирлаш мақсадга мувофиқ. 

Бу ерда  

n – тажрибалар сони;  m – ҳар бир тажрибалардаги белгилар сони; 

ai,j – j та белгидан иборат бўлган i – чи тажриба. 

Белгилар жадвал кўринишида берилганлиги учун юқоридаги формулани 

қуйидагича ёзиш мумкин: 

 
Бу ерда қийматлар қуйидагича: 

 
бўлиб: aj – ўртача арифметик қиймат, σj – ўртача квадратик четланиш, n – 

тажрибалар сони. 

Бу формула ёрдамида тажриба натижалари икки ўлчовли жадвал кўринишида 

берилган вақтда j–чи устун белгилари билан j+1–инчи устун белгилари ўртасидаги 

статистик муносабатларининг жуфт корреляция коэффициентларини ҳисоблаш 

мумкин. 

Кўпинча, амалиётда икки ўлчовли жадвал устунларидан бири «хусусиятли» 

ҳисобланиб, бу устун билан қолган устунлар ўртасидаги статистик муносабатнинг 

жуфт корреляция коэффициентини ҳисоблаш масаласи қуйилади. Бизнинг тадқиқот 

ишимизда     1-чи устун «хусусиятли» устун деб олинган. У ҳолда жуфт корреляция 

коэффициентининг кўриниши 

 
бўлади. 

Бу формула ёрдамида l-чи устун белгилари билан j–чи устун белгилари 

ўртасидаги муносабатнинг жуфт корреляция коэффициентини ҳисоблаш мумкин (j  

2,m). 

1-жадвал 

Ўқёйсимон панжаларининг ейилишда геометрик ўлчамларининг ўзгариши 

 
Статистик муносабатларда жуфт корреляция коэффициентининг бундай формула 

ёрдамида берилганлиги афзаллиги шундаки, тажриба элементлари икки ўлчовли 

жавдал кўринишида берилган пайтда j–чи устун «хусусиятли» деб ҳисобланса, бу 

устун элементлари 1-инчи устун элементлари билан алмаштириши SWAP дастури 

ёрдамида автоматик равишда амалга оширилади ва жуфт корреляция 

коэффициентларини (устунлараро) ҳисобланади. Иш хажмининг ўзгариши билан 

культиватор ўқёйсимон панжаси тиғининг ейилиши ўрганиш тажрибасининг 

натижасини кўрайлик [4-8]. 1-жадвалдан кўриниб турибдики, ўқёйсимон панжа иш 

хажмининг ўзгариши устаранинг ҳамма геометрик ўлчамларини ўзгаришига олиб 

келади. Ўзаро боғланганлик ε, S, h0, α, ΔВ, Δh ƒ(F) даражасини баҳолаш учун биз ишлаб 

чиққан корреляцион тахлил ўтказиш дастурини ишлатамиз [8]. 

Ишлаб чиқилган дастурга асосан культиватор иш хажмини «хусусиятли» белги 

деб ҳисоблаб унинг бошқа белгилар билан статистик муносабатини жуфт корреляция 

коэффициенти ёрдамида аниқлаймиз. Белгилар орасидаги ўзаро боғлиқликни 

қуйидаги усулда аниқлаймиз. Аввал хусусиятли устун билан иккинчи устун ўртасидаги 

статистик муносабат кўрилади, кейин учинчи, тўртинчи ва ҳ.к. Бунда дастур ҳар бир 

устун бўйича ўртача математик миқдор (Мi) ни аниқлашдан ташқари, дисперсия (i), 

ўртача квадратик четланиш (i), вариация коэффициенти (Vi) ковариация ва 

«хусусиятли» устун билан бошқа устунларнинг элементлари ўртасидаги жуфт 

корреляция коэффициентини ҳам аниқлаш имконини беради. 

Бажарилган ишларнинг натижалари 75 га ишлаган ўқёйсимон панжалар учун 2,3-

жадвалда ва 45 га ишлаган ўқёйсимон панжалар учун 4, 5-жадвалларда келтирилган. 

«Хусусиятли» устунни ΔВ билан алмаштириб шу белгининг қолган белгилар 

билан статистик муносабатларини кўрайлик. Олинган натижалари 3-жадвалда 

келтирилган. 

Келтирилган жадвалларнинг тахлили қуйидагиларни кўрсатади. 

Биринчи устун билан иккинчи устунлар орасидаги статистик муносабат, яъни 

ўқёйсимон панжа устараси тагидаги фаскасининг бурчаги миқдори билан иш хажми 

миқдори орасидаги корреляция коэффициенти r1  0,0403. Шу жуфт корреляция 

коэффициенти миқдорига биноан хулоса қилиш мумкинки иш хажми билан орқа фаска 

бурчаги миқдори орасида кучсиз боғлиқлик мавжуд, яъни иш хажмининг ошиши билан 

орқа фаска бурчаги қиймати фақат 19…270 чегарасида ўзгаради. Шунинг учун бу 

холатда фаска бурчагига таъсир этувчи ва уни ўзгартирувчи бошқа омиллар ҳам бор 

деб ҳисоблаш мумкин. 

r2 билан иш хажми ва орқа фаска эни ўртасидаги статистик муносабат 

ҳисобланган, унинг қиймати r2  0,9171. Бу жуфт корреляция коэффициенти миқдорига 

қараб айтиш мумкинки кўрсатилган катталиклар ўртасида юқори боғлиқлик мавжуд, 

яъни иш хажми қанчалик ошиб борса орқа фаска эни ҳам шунчалик каттаради. 

r3 коэффициенти билан устара тиғи қалинлиги билан бажарилган иш хажми 

ўртасидаги статистик боғлиқлик ҳисобланган. r3  0,9598 миқдор улар орасида юқори 

боғлиқлик мавжудлигини кўрсатади. Чунки r3>3mr. 

Устара ўткирлиги бурчаги билан иш хажми орасидаги статистик муносабат ҳам 

кучсиздир r4  0,0632. Бу холатда тасоддифий миқдорлар ўзаро боғлиқ эмас деган 

хулоса чиқмайди, улар фақат чизиқли боғлиқда эмас деб ҳисоблаш жоиз. Ўқёйсимон 

панжа устарасининг эни ва қалинлиги (ΔВ ва Δh) бўйича ейилиши ва иш хажми 

ўртасидаги статистик муносабат r5 0,9315 ва r6 0,9566 тенг. 

2-жадвал 

Ўқёйсимон панжа устарасининг ўзгарувчи параметрлари ва унинг 

бажарган иш хажми орасидаги статистик муносабатларни аниқлаш 

натижалари 

 (75 га ишлаган ўқёйсимон панжалар учун) 

Уларнинг миқдорларига кўра хулоса қилиш мумкинки, эни ва қалинлиги бўйича 

ейилиш билан иш хажми ўртасида корреляция анча юқори бўлиб қуйидаги қоидага 

амал қилинади. Иш хажми қанча катта бўлса устара эни ва қалинлиги бўйича ейилиш 

ҳам шунга юқори булади. Корреляция коэффициентлари хатолиги 0,02 ва 0,01 ташкил 

эталди. Бу эса r5>3mr  0,06 ва r6>3mr  0,03 эканлигини кўрсатади. Энди устара эни 

бўйича ейилишининг унинг геометрик параметрларининг (S, ε, t, α, Δh) ўзгаришига 

таъсири тўғрисидаги назарий холатларни текшириш учун улар орасидаги корреляция 

муносабатларни ўрганамиз. Бунинг учун 1-жадвалдаги 6-чи устунни «хусусият» ли 

ҳисоблаб уни биринчиси билан алмаштирамиз ва иш-лаб чиқилган дастур асосида 

статистик муносабатларни қайта ҳисоблаймиз. Натижаси 4-жадвалда келтирилган. Бу 

жадвални тахлили шуни кўрсатадики унинг натижалари 3-жадвал билан жуда 

ўхшашдир. 

3-жадвал 

Ўқёйсимон панжа устараси параметрлари ва унинг эни бўйича ейилиши 

билан бажарган иш хажми орасидаги статистик муносабатларни аниқлаш 

натижалари  

(75 га ишлаган ўқёйсимон панжалар учун) 

Ўқёйсимон панжа устарасининг эни бўйича ейилиши билан унинг тагидан ҳосил 

бўлувчи фаска энининг ўзгариши (r2) ва шу каби устара тиғи қалинлиги (r3), иш хажми 

(r5) ва қалинлик бўйича ейилиш орасидаги муносабатлар ҳам юқори бўлиб, корреляция 

коэффициентлари қийматлари ишончлидир, чунки r6>3mr. r1  0,0348 ва r4  0,1129 

корреляция коэффициентлари жуда кичик қийматли бўлиб эни бўйича емирилиш 

билан орқа фаска бурчаги ва ўткирлик бурчаги орасидаги боғлиқлик кучсизлигини 

яъни r<3mr ишончлиги етарли эмаслигини ёки улар чизиқли боғлиқликда эмаслигини 

кўрсатади. 

Дастур асосида бажарилган иккала ҳисоблашлар натижаларнинг ҳақиқийлигини 

Fƒ(В) ва Вƒ(F) боғлиқликларнинг корреляция коэффициентлари қийматларининг 

айнан бир хиллиги r5  0,9315 тасдиқлайди. 45 га ишлаган ўқёйсимон панжалар 

комплекти устаралари геометрик параметрлари ва иш хажми орасидаги статистик 

муносабатларни ҳисоблаш натижалари (4, 5-жадвал) 75 га ишлаган худди шундай 

панжалар бўйича олинган натижаларга (3, 4-жадваллар) айнандир. 

4-жадвал 

Ўқёйсимон панжа устарасининг ўзгартирувчи параметрлари ва ейилиши 

билан унинг бажарган иш хажми ўртасидаги статистик муносабатларни 

аниқлаш натижалари  

(45 га ишлаган ўқёйсимон панжалар учун) 

 
5-жадвал 

«Хусусият» ли устунни ΔВ билан алмаштириб, шу белги билан бошқа 

устунлардаги статистик муносабатларни аниқлаймиз(45 га ишлаган 

ўқёйсимон панжалар учун) 

Юқорида келтирилган материаллар асосида хулоса қилиш мумкинки, ишлаб 

чиқилган дастур асосида ўтказилган тажрибалар натижаларини тахлили назарий 

тадқиқотларда қилинган хулосаларни тўла тасдиқлайди ва ишлаб чиқилган дастурни 

кўп параметрлар ёки факторлар орасидаги боғлиқликларни ўрганишда муваффақият 

билан қўллаш мумкин. 

